
«Հայաստանի Հանրապետության 2011 թվականի պետական բյուջեում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման 
մեջ փոփոխություններ կատարելու, ինչպես նաև գումար հատկացնելու մասին» 
ՀՀ կառավարության որոշման նախագծի վերաբերյալ

ՀՀ կառավարության վերը նշված որոշման նախագծի (այսուհետ` Նախագիծ) ընդունման ան​հրա​ժեշտությունը պայ​մա​նավորված է ՀՀ կա​ռա​​վա​րության 2011 թվականի մայիսի 5-ի «Երևանի քա​ղա​քային համայնքին գույք նվիրաբերելու մասին» N 573-Ա որոշ​ման ընդունմամբ, ըստ որի «Շի​մի​ձու» կորպորացիայի կող​մից Նուբարաշենի թա​փոնակու​տակ​չի տարածքում կառուցված բիո​​գազի հա​​վաք​ման և այրման կառույցի սե​փա​կա​նու​թ​յան իրավունքը Հայաստանի Հանրա​պե​տու​թ​յանը փո​խան​ցելու գործարքի արդ​​յունքում առաջացած հար​կային պարտավորությունները Հա​յաս​տա​նի Հան​րա​​պե​տու​թ​յան ոչ ռե​զի​​դենտ «Շիմիձու» կոր​պո​րա​ցիայի փոխարեն պետք է կրի Հայաստանի Հան​րա​պետությունը` ՀՀ 2011 թվականի պետական բյու​​ջեի միջոցների հաշվին: 

Ըստ ՀՀ կառավարության առընթեր պետական եկամուտների կոմիտեի` հարկային պար​տա​վո​րու​​թյունը առաջացել է «Ավե​լաց​ված արժեքի հարկի մասին» ՀՀ օրենքի 8-րդ հոդվածի 4-րդ մասին հա​​​մապատասխան` 171,012.0 հազ. դրամի չափով և բացի ավելացված արժեքի հարկից, անմի​ջա​կա​նո​​րեն գործարքի հետ կապված այլ հարկային պարտավորություններ չեն առաջանում:

Նկատի ունենալով այն հանգամանքը, որ ՀՀ 2011 թվականի պետական բյուջեով այդ նպա​տա​կի համար հատկացումներ չեն նախատեսված Նախագծով առաջարկվում է ՀՀ ֆինանս​ների նախա​րա​րությանը ՀՀ 2011 թվականի պետական բյուջեով նախատեսված ՀՀ կա​ռա​վա​րու​թ​յան պա​հուս​տա​յին ֆոնդից հատ​կաց​նել 171,012.0 հազ. դրամ` «Շիմիձու» կորպորացիայի կող​մից Նուբարա​շե​նի թա​փոնակուտակչի տարածքում կառուցված բիո​​գազի հավաքման և այրման կառույցի սեփա​կա​նութ​յան իրավունքը Հայաստանի Հանրա​պե​տու​թ​յանը փոխանցելու գործարքի արդյունքում առա​ջա​ցած հարկային պարտավորությունները Հա​յաս​տա​նի Հանրա​պե​տու​թ​յան ոչ ռեզիդենտ «Շիմի​ձու» կոր​պորացիայի փոխարեն կատարելու համար:
Դրա հետ մեկտեղ, հաշվի առնելով, որ ՀՀ 2011 թվականի պետական բյուջեի նախագիծը կազ​մելիս վերը նշված գործարքից ավելացված արժեքի հարկի գծով մուտքերի ստացում չէր նա​խա​տես​վում, Նախագծով առաջարկվում է, հիմք ընդունելով «Հայաստանի Հանրապետության 2011 թվա​կա​նի պետական բյուջեի մասին» ՀՀ օրենքի 11-րդ հոդվածի 6-րդ կետով ՀՀ կառավա​րությանը վե​րա​պահված իրավասությունը, վերոհիշյալ գումարի չափով ավելացնել ՀՀ 2011 թվականի պետական բյուջեով հաստատված եկամուտների տարեկան գումարը (հարկային եկամուտների և պետական տուրքերի մասով) և նույն չափով ավելացնել նաև ծախսերի տարեկան գումարը (ՀՀ կա​ռա​վա​րու​թ​յան պա​հուս​տա​յին ֆոնդի մասով): 

